
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৫ অষ্টক, ৭ অধ্যায় । ] ঋগ্বেদ সংহিতা [ ৮ মণ্ডল, ২ সূক্ত ।
______________________________

৩ । হে ইন্দ্র ! যবের ন্যায় উক্ত সোম তোমার জন্য গব্যের সহিত মিশ্রিত করিয়া আস্বাদযুক্ত করিয়াছিলাম। অতএব হে ইন্দ্র ! এই একত্র পান স্থলে আগমন কর ।

৪ । দেবতা ও মনুষ্যগণের মধ্যে ইন্দ্রই কেবল সমস্ত সোমপান করিতে পারেন । অভিযুক্ত সোমপায়ী ইন্দ্ৰই সৰ্ব্ব প্রকার অন্নযুক্ত ।

৫ । যে দূরব্যাপী সুহৃৎ ইন্দ্রকে দীপ্ত সোম অপ্রীত করে না, দুর্লভ মিশ্রণ দ্রব্যবিশিষ্ট সোম যাঁহাকে অপ্রীত করে না, তৃপ্তিকর চরু পুরোডাশাদি যাঁহাকে অপ্রীত করে না, (আমরা সেই ইন্দ্রকে স্তব করি) ।

৬ । ব্যাধ মৃগকে যেরূপ অন্বেষণ করে, সেইরূপ অন্য যে লোক গব্য (সংস্কৃত সোমদ্বারা ইন্দ্রকে) অন্বেষণ করে ও বাক্যদ্বারা কুৎসিতরূপে তাঁহার নিকট গমন করে ; (তাহারা তাঁহাকে পায় না)।
৭ । অভিযুত সোমপায়ী ইন্দ্রদেবের তিন প্রকার সোম যজ্ঞগৃহে অভিযুত হউক ।
৮ । একমাত্র ঋত্বিকগণের ভরণীয় যজ্ঞে তিনটী কোশ সোম স্রবণ করিতেছে; তিনটা চমস পূর্ণ হইয়াছে !
৯ । হে সোম ! তুমি শুচি এবং বহুপাত্রে অবস্থিত এবং মধ্যে ক্ষীরদ্বারা ও দধিদ্বারা মিশ্রিকৃত । তুমি বীর ইন্দ্রকে সৰ্ব্বাপেক্ষা অধিক প্রমত্ত কর ।
১০ । হে ইন্দ্র ! তোমার এই সোম সকল তীব্র আমাদের অভিযুত ও দীপ্ত মিশ্রণ দ্রব্য তোমার আকাঙ্ক্ষা করিতেছে ।
১১ । হে ইন্দ্র! উক্ত সোম সকলে মিশ্রণ দ্রব্য মিশ্রিত কর । পুরোডাশ ও এই সোমকে মিশ্রিত কর; যে হেতু তোমাকে ধনবান্ বলিয়া শুনিতে পাই ।
১২ । সুরা পীত হইলে, কুৎসিত মত্ততা সুরাপায়ীকে প্ৰমত্ত করিবার জন্য যেরূপ যুদ্ধ করে, সেইরূপ হে ইন্দ্র ! পীতসোম সকল হৃদয় মধ্যে যুদ্ধ করে। (দুগ্ধপুর্ণ) উধঃক্ষে লোকে যেরূপ পালন করে, (তুমি সোমপূর্ণ), স্তোতাগণ সেইরূপ তোমায় পালন করে ।

